
						Vikikaynak, özgür kütüphane

					

					


					
					
					Bu sayfa istinsah edilmiş
atdan aygır deveden bugra koyundan koç bogazladı oglancugumuñ ilk avıdur oguz beglerin konuklayayım dedi gördikim han kızı kazan geli yorur yumurlanup yerinden örü durdı karşu geldi kapak kaldurdı kazanuñ yüzine bakdı sagına solına göz gezdürdi oglancugını görmedi kara bagrı sarsıldı dom yüregi oynadı kara kuyma gözleri kan yaşı dodı orada bürli hatun soyladı eydür 

hanum kazan başum bahtı evüm tahtı han babamuñ güyegüsi katun anamuñ sevgülisi atam anam verdügi göz açuban gördügüm göñül verüp sevdügüm  kalkubanı ogulıle yerüñden örü durduñ yelisi kara kazılık atuñ budın bindüñ gösi gözel kaba taglar öñine ava bindüñ boynı uzun geyiklerini alup yıkduñ etlerüñi yükledüñ gerü döndüñ iki varduñ bir geldüñ yavrum kanı karañu dünde buldugum ogul kanı bebecügüm görinmez bagrum yanar asılan kayalardan kazan oglancugumı uçurduñmı yohsa taguñ aslanına yedürdüñmi yohsa kara donlu kafire ugratduñmı ag ellerin karusından baglatduñmı kafirler öñince yayan yörütdüñmi dili damagı kurıyup dört yanına bakdurduñmı kara gözlerinden acı yaş dökdürdüñmi hatun ana begüm baba deyü bozlatduñmı dedi gene soylamış ne demiş 

ogul ogul ay ogul ortaç ogul karşu yatan  kara tagum yüksegi

